
 
Pou Piblikasyon Imedya: 29/07/2023  GOUVÈNÈ KATHY HOCHUL 

 
 

GOUVÈNÈ HOCHUL ANONSE RE-OUVÈTI WOUT ETA 28N NAN KONTE 
HAMILTON APRE LAPLI DEVASTATÈ YO  

  
Pon tanporè nan Fishing Brook nan vil Long Lake pèmèt sikilasyon reprann sou 

atè vwayaj kle pou rejyon Adirondack la  
  

Depatman Transpò Eta a ap akselere konsepsyon ranplasman pèmanan pon  
  
  

Gouvènè Kathy Hochul te anonse jodi a ke Wout Eta 28N nan vil Long Lake, Konte 
Hamilton te re-ouvri apre inondasyon devastatè ki te frape rejyon nò Eta New York nan 
kòmansman mwa jiyè a. Yon pon tanporè sou Fishing Brook te konstwi nan apèn twa 
semèn, sa ki pèmèt sikilasyon reprann san danje sou yon atè vital pou rejyon 
Adirondack ak elimine bezwen pou yon detou 129 km. Okòmansman, wout la pral limite 
a yon sèl vwa avèk sikilasyon altène ki kontwole pa siyal tanporè anvan pon tanporè a 
deplase ale nan yon nouvo aliyman nan fen ete sa a, ki pral pèmèt de vwa sikilasyon ak 
konstriksyon yon nouvo pon ki pèmanan. Enjenyè Depatman Transpò (Department of 
Transportation, DOT) Eta a ap akselere konsepsyon ak konstriksyon nouvo pon an apre 
estrikti orijinal la te sibi domaj katastwofik pandan tanpèt la.  
  
"Manman Lanati te bay Nouyòkè yo yon souflèt trè sevè nan kòmansman mwa sa a, 
men rekiperasyon nou an apre lapli ak inondasyon devastatè yo ankou, epi n ap fè gwo 
pwogrè", Gouvènè Hochul te deklare. "Jodi a, nou fè yon lòt gwo pa an avan avèk re-
ouvèti Wout Eta 28N nan Konte Hamilton, ki rekonekte yon wout enpòtan nan North 
Country pou rezidan yo pandan y ap fè zòn sa a nan bèl rejyon Adirondack aksesib pou 
vizitè yo yon lòt fwa ankò ki bay yon kout pous a biznis lokal yo ak touris pandan rès 
sezon ete a".  
  
Wout Eta 28N se te youn nan anpil wout atravè New York ki te soufri gwo domaj akòz 
move tan ki te afekte eta a nan kòmansman mwa sa a. Soti 9 rive 10 jiyè yo te rapòte 
plis pase uit pous lapli nan kèk pati nan rejyon Mid-Hudson ak plis pase senk pous lapli 
nan Konte Ontario, nan rejyon Finger Lakes. Soti 10 rive 11 jiyè, gen kèk pati nan North 
Country ki te resevwa plizyè pous lapli nan yon peryòd tan ki kout, ki te lakòz 
inondasyon devastatè, wout fèmen ak enfrastrikti ki andomaje atravè rejyon ki afekte 
yo.  
  



Anvan tanpèt la, Gouvènè Hochul te mande ajans Eta yo pou yo prepare resous pou 
repons pou ijans epi pou yo rete an kominikasyon konstan ak gouvènman lokal yo pou 
siveye enpak tan an epi reponn a demann pou asistans. Pandan tanpèt yo t ap deplase 
atravè eta a, Gouvènè a te kontinye deplwaye resous pou katastwòf nan zòn ki fekte yo, 
sa gen ladan anplwaye Depatman Transpò, ki te travay pou pèmèt wout eta yo ouvri pi 
vit posib.  
  
Apre tanpèt la, NYSDOT, ekip minisipal konte ak lokal yo ak kontraktè yo te travay tout 
lajounen ak lannuit pou repare ak re-ouvri Wout Eta 28N/30 soti nan Blue Mountain 
Lake rive nan Long Lake ak Wout Eta 30 soti nan Long Lake rive nan Liy Konte 
Franklin. Sepandan, pon an sou Fishing Brook – ki sitiye nan apeprè sèt kilomèt nan lès 
Long Lake ak prèske dis kilomèt nan lwès Vil Newcomb – te sibi gwo domaj epi li pa t 
ka repare. NYSDOT te kòmanse travay imedyatman pou enstale yon pon tanporè, 
modilè, ak panno asye ki gen 100 pye longè ak 24 pye lajè epi ki pral rete an sèvis 
jiskaske ranplasman pèmanan an fin konstwi. Reparasyon drenaj ak pave yo kontinye 
tou sou segman Wout Eta 28N nan lwès pon an ki te domaje akòz tanpèt la. Nou 
ankouraje otomobilis yo itilize prekosyon lè y ap sikile nan zòn sa a.   
  
Komisè Depatman Transpò Eta a, Marie Therese Dominguez te deklare, "Pandan 
vizit mwen nan Long Lake ak kominote ki alantou yo apre tanpèt la, mwen te rankontre 
anpil manm nan kominote a, anpil ladan yo t ap travay avèk nou pou retabli rezo wout la 
pi vit posib. DOT Eta New York te travay avèk dilijans pou mete pon tanporè sa a kanpe 
ak fonksyonèl, retabli koneksyon pou kominote ant Long Lake ak Newcomb. Long Lake 
ak moun li yo se vrè bijou Empire State epi nou p ap sispann travay jiskaske pon an fin 
ranplase nèt. Mwen remèsye sensèman Gouvènè Hochul pou lidèchip li pandan tout 
evènman move tan sa a ak ekip devwe nou an ki te travay tout lajounen ak lannuit pou 
refè wout yo ak re-ouvri pon tanporè sa a epi ki pral kontinye jiskaske travay la fini".  

